
   Хупахра

   Анатолий Ырьят | Сăвă

   Хупахра сĕрме купăс йĕрет.

Мăшăрсем ташăра çаврăнаççĕ.

Урамра тĕркĕшӳ те черет,

«Çăтмаха» кĕме пурте васкаççĕ.

 

Хусах мар-шим çынсем хупахра,

Çурмалла телей уйăрнă вырăн.

Паллашу пуçланать сăмахран,

Кунта эс икĕ пурнăçпа пурăн.

 

Юр юрлаççĕ кунтах чикансем,

Ташăра çаврăнаççĕ нумайăн.

Астармашкăн ăста-çке вĕсем,

Хĕрнĕ халăх ташлать кĕвĕ майăн.

 

Кĕç шампански пăкки сирпĕнет,

Çуйхашаççĕ сассем урăм-сурăм.

Ӳсĕр-пӳсĕр йышра намăс-симĕс пĕтет —

Эп хама кунта ют çын пек туйрăм.

  